Animals esclarexitos,
de Carlos Diest

[Edizién bilingiie. Col. Drume Negrita, 14; Zaragoza, ed. Braulio Casares,
setiembre de 1995, 59 pax.]

M'iz 4 premitir que empezipie ista presentazion d'Animals esclarexitos de
Carlos Diest contando-tos una aneudota, que mas que aneudota estié chanada.

Yera 1986 u 87. Os goyosos giiitanta: Radio Futura feba mober a zentura de as
mesachas, toz os diyas yeran primabera, no esistiba tele 5 y encara bi'n eba de chen
que sabeba aprofeitar as afiadas d'unibersitario: foter-se tot o diya en o bar, chugar 4
o guifiote de tardis, esfumarriar puerros en clase de filosofia, encorrer compatfieras
en as fiestas d'Albeiterfa, achuntar-mos 4 leyer as nuestras poesias, encapinar-mos
dica 'amanexer en tabiernas que mas que tabiernas yeran cuzibaches... En fin, fer-
mos presonas puntosas y de probeito.

Entre istas presonas mos trobabanos, bagale, Chusé Inazio Navarro y iste que
leye. Filosofia y Letras yera un cado de mobimientos alternatibos (anarquistas,
peceros, ecoloxistas, lesbianas, insemisos y os de a Fabla). Mos ¢banos feito cargo
d'un ente, Ch.U.R.P.A, cualo nombre, tan breu como conziso, le'n debemos ara
ispirazién de o quiesto amigo Carlos Abril.

Pos bien, en uno d'ixos maitins plenos de fumarrez y carajillos escubriemos
una esposizion que se feba en una de as cambras de os sotarranios de a nuestra
faculta.

Penchatos en as paretes bi trobemos debuxos, creigo remerar que a tinta china,
alcompafiatos d'unos fabulosos poemas, belunos, os millors m'atribiria 4 dezir, en
aragonés. Seguntes rezaba un cartelot, ixo yera una esposizién retrospeutiba d'un
escritor y pintor aragonés, que se clamaba Braulio Casares. Con pelos y sifials una
completa biografia mos esplicaba en d6 eba naxiu, 4n eba estudiato, que escribio en
castellano y aragonés y franzés, y que yera estato en Paris, en do conoxid a ra
boemia parisina y mori6 alla por as afiadas 30, y que a suya obra encara yera inedita
u bellacosa asinas.

En aquel estato d'apabilamiento y safocazion, Chusé Inazio y yo mos miremos
enluzarniatos. Yéranos deban d'un escubrimiento alazetal ta l'aragonés. Un
soberbioso poeta esconoxito, que antimés s'adebantaba como cuaranta u zincuanta

afiadas 4 o prozeso de dinnificazién y normalizazién proposato por os Nagore y
Conte en os sitanta.

Auto contino, empezipiemos 4 fer indagazions en a biblioteca, a prebar
d'aberiguar cualcosa mds d'aquel presonache esconoxito ta nusatros. Tot tencba
sentito. Cuadraba o nombre y apellitos, a suya biografia. ;Por qué no? pensemos.
A imbestigazién de I'aragonés yera un campo zanzero (y contina estando-lo).
Poderba estar posible.

Pero, 6 pobrons, 6 melampos. En una de as gambadetas dende a biblioteca
enta o bar de a facultd, mos trobemos con un mesache, totén y una mica esgalichau,
que mos dizi6é que tot ixo yera una fizién, una de tantas que mos fote a bida, una
imbenzion que eba calitrau él mesmo. Me didn ganas de plorar. .. y d'enforcar-lo.

Meses mas tardi publiquemos bels poemas d'aquel inesistén Braulio Casares
en a rebista Orache.

Aquel mesache que fa cuasi diez afiadas mos capuzé en as maés fonderas
auguas de a desasperazion 4 Chusé Inazio y 4 yo se clamaba Carlos Diest.

Una micota de a suya bida y miraglos.

Carlos Diest naxié en 1968 en Zaragoza. A suya familia prozede de dos partis
pro alexatas la una de l'atra, en as que dica fa poco l'aragonés yera la unica fabla de
comunicazion, custion que cal tener en cuenta: Fuencalderas (zerqueta de Luesia y
Agiicro) y Palo (Fueba Baxa). Ye lizenziato en Filoloxia anglesa por a Unibersida
de Zaragoza y autualmén ye profesor d'Ensefianza secundaria. A suya faina poetica
I'ha desembolicata, mds que mas, arredol de a editorial zaragozana Braulio Casares
y Drume Negrita.

Obra: Luen d’as tierras d’a libertd (Braulio Casares, Zaragoza, 1989); O
churamento de Creszenzio (Braulio Casares, Zaragoza, 1992); Animals
esclarexitos (Braulio Casares, Zaragoza, 1995). Ha colaborato en diferens
publicazions (Drume Negrita, Gila estd en Mallorca, Demonios, que me ahorquen
si..., Fuellas, Orache).

Carlos Diest ye, chunto con Chusé Inazio Navarro, o dugo mds importan no
solo que de a poesia sino de a literatura de as zagueras afiadas en fabla aragonesa,
seguntes a nuestra opinion. M'esplico: Carlos Diest ha desembolicato 4 o largo
d'istas diez afiadas una obra pro presonal y muito coderén, en busca de a suya
propia boz, como poeta en fabla aragonesa. Antimés, a suya obra se carauteriza por
una apuesta contina por fer trafla, cautibando multiti de cheners, y por creyar y
alportar una obra rica y bariata 4 la literatura en aragonés.

Sin dembargo, bi ha una paradoxa. O loxico ese estato que antimas d'escribir,
ese formato parti de bella asoziazién u coleutibo como ro Ligallo u o Consello.
Militanzia y escritura gosan apachar 4 ormino. Pos no pas. S'ha mantenito alexato y

mesmo automarguinato de os zerclos de I'asoziazionismo rebindicatibo. Nunca ye
estato miembro d'asoziazions que luitan por l'aragonés y siempre s'ha carauterizato,
por lo menos dica agora, por estar una presona pro independién y campasola. Por
ixo ye una presona no guaire conoxita por istos puestos. Yo presonalmén m'he
embrecato fa tiempo por quitar-lo de as espeluncas y prebar de ficar-lo una miqueta
mas en a mobida.

A suya obra.

De o primero que paras cuenta cuan leyes 4 Carlos ye que yes debéan d'una boz
poetica con una fuerte presonalida. Isto se beye ya en o suyo primer libret de
poemas Luen d'as tierras de a libertd y sc ba confirmando seguntes tramena por a
endrezera de o quefer literario dica plegar ta Animals esclarexitos, a suya zaguera
libradura.

A lo luengo d'istas afiadas, como dezirban os chesos, poquet a poquet, o
espazio fisico de o poema s'ha achiquito cada begata mas, como consecuenzia
d'imponer-se a boz narratiba sobre a poetica propiamén dita. As istorias no cullen
en os poemas, blincan de os betsos, fartas de cletas, fuyindo enta un discurso, cada
begata mas narratibo, y por lo tanto, mas presonal y mds berdadero. A boz de o
poeta ya no s'aconorta con o poema. Demanda mas puesto. Bi ha una barfallata
entre ellas pero china chana ista zaguera s'imposa. Ye prou con contimparar os
primers poemas de Diest y os suyos zaguers escritos, anque toz siempre chupitos
d'una oloria poetica. Isto se beye en tetulos como Zinco conter de plantas y
animals, Zinco falordias mds breumén desasperatas, Una falordia breumén
desasperata.

Ha esperimentato con poesia, con caligramas, palindromos, belunos de bella
fautura ("parabras que se leyen igual empezipiando por a dreita que por a cucha":
Luz AzUL: l'amo ayoya o mal/refer y refer/luz azul/soi dios// SETES: Aibar a
rabia/tetar o ratet/O saper repaso//), prosa poetica, cantas (miembro de a colla
mosical Esferra), relatos, un bestiario-canzionario (Animals esclarexitos), y
mesmo sonetos.

Os temas que aparixen en a obra de Diest son a nineza, como en CANDREXOS,
O DRAGON NEGRO, o poema de O Churamento de Creszenzio que fabla yaya,
l'amor imposible, a incomunicazién y soledd. Temas toz ellos que ban surtindo
seguntes a espedenzia de o ser umano, parellana 4 ra espedenzia de o propio autor.
O paradiso se trenca y acucuta ra desasperanza y o esistenzialismo, una ambista
redotista. Baiga como exemplo ro tetulo de o libro inedito tetulato Zielos royos
sobre o paradiso, mesmo tetulo de un disco de Fischer-Z.

Pero por denzima de toz, 'alportazion mds importan que fa Diest a l'aragonés,
tematicamén fablando ye a siguién triloxia: a mosica, o biache y o zine.

A musica, en a suya branca de blues y o rock, ha pasato 4 formar parti de
barias chenerazions, y en ista primera calerba ficar a Diest v a toz aquels naxitos en
as afiadas sisanta. A cultura de o rock ha pasato a formar parti de a traza de beyer y
replecar o mundo y por consiguién d'esplicar-lo. A poesia, no lo olbidez, ye isto.
As referenzias 4 autenticos poetas de a mosica son continas: Bowie, Rolling Stones,
Hendrix, Joplin, Jim Morrison, Led Zeppelin, Joy Division, u Esclarecidos, como
beyeremos més enta deban, plegando a prener tetulos de as cantas u mesmo
estrofas ta esprisar sensazions u bibenzias que ya estion esprisatas por ellos y que,
ta 'autor ye a millor y unica traza de nombrar-las. Por ixo las ampra.

Q biache como elemento liberador de a presona, como elemento iniziatico, a
presona escando esperenzias y conoximiento ye atro de os temas que bi agundan. A
chenerazién beat Kerouac En o camin, Ginsberg, Borroughs pero tamién
Raymond Carver y toz os escritors norteamericanos de o mal clamato reyalismo
bafuroso: presonas trafegatas en a suya bida, dureza de a reyalid4, lenguache
direuto... As estazions como molimentos de a soled4. Beiga-sen ¥ cualques
biaches son como nafvas ubiertas d o tiempo, AGOSTO, CALANDARIO. Berlin, O
CACHALOT.

Q_cine, as fotografias en mobimiento, una dezaga d'atra, o seteno arte,
I'alportazién artistica mds importan de o sieglo XX. A creyazion de o luengache
zinematografico, os encuadres, os mobimientos de a camara, o espazio narratibo,
ye atra de as poderosas influyenzias que podemos cuaternar en a obra de Diest. Una
de as suyas zagueras plaquetas ye un omenache a una de as peliclas mito en a
istoria de o zine: Casablanca, Flecas sobre Casablanca By4).

Os protagonistas son presonas de a carrera, con as suyas ilusions y os suyos
problemas, engarmatos en un destin de o cualo no pueden eslampar. Capins,
perdulaires, mullers fatals arrozegan os piez por as ringlas de o suyos escritos sin
poder fer cosa por acotraziar a suya esistenzia.

Creigo, sin dandalos, que Carlos Diest forma parti d'ixa chenerazion de
chébens escritors que, como Ray Loriga, Benjamin Prado u Félix Romeo, han
tenito unas bibenzias chenerazionals comuns, que han crexito dentro d'unos
cambeos pro importans, y que por consiguién, emplegan un lenguache escarnato,
esgarrato, duro, direuto, sin denguna conzesién 4 o leutor. Son 2 chenerazidén
zaguera de o franquismo y a primera de a democrazia, escarramanchonatos enfre a
radio y as primeras telebisions a color, fillos de os sitanta, fillos de os pantalons de
zimbal, d'Uri Geller, de Pipi Calzaslargas, y Torrebruno.

Animals esclavexitos.

Baxo iste tetulo se replegan una serie d'istantanias, de remerenzas que chiran
arredol d'animals reyals u irreyals que han formato parti de a educazidn bital,
sentimental y mosical de Carlos Diest. Una atra begata I'autor torna & sorpren-

der-mos por a entrepetazion que fa de os clasicos bestiarios. Un omenache a ra
colla mosical Bsclarecidos, ixa colla mosical madrilefia de mosica intimista y
testos beroyos. Refirmando-se en cuasi toz 0s animals que aparixen por as suyas
cantas, l'autor recostruye y soxiere.

En a literatura meyebal, una replega de fabulas referens a animals reyals u
quimericos. Cal dezir que todas aquellas presonas que teniemos a suerte de leyer-lo
antis de a suya publicazién lo emos clamato més por o nombre de Bestiario que por
o suyo tetulo, y a Carlos isto no le fa mica goyo, por ixo ha quiesto l'autor dixar as
cosas claras ya dende a primera paxina:

si. me reconoxco de raso embazilato por toz os ambiens que debuxan con as
suyas mosicas, embazilato de raso por todas as falordias que debantan con as
suyas parolas, Y por isto y por ixo, iste libro no ye, en reyalidd, garra Bestiario,
sino que ye en reyalida, un Canzionario; y un omenache y agradeximiento sinzero.

Animals esclarexitos suposa una nueba aladrada en o campo de a literatura
escrita en aragonés. Un libro que, de seguras, cuacard a todas as presonas que lo
leigan por a suya frescura, onestida y autentica poesia.

Iste ye o mio omenache y agradeximiento sinzero a uno de os millors escritors
—un escritor giiegante, d'ixos que meten en contauto reyalidaz diferens, mundos
antagonicos— que ha dato a poesia en aragonés.

Chusé Rail USON

